
 
ԱՄՓՈՓԱԹԵՐԹ
«Խոշոր կատվազգիների հարցերով միջազգային դաշինքի վերաբերյալ շրջանակային համաձայնագրի» միանալու փաստաթղթի նախագծի վերաբերյալ

	1. Արտաքին գործերի նախարարություն
	22.10.2024թ.

	
	№ 1111/56450

	   Հայաստանի Հանրապետության և Հնդկաստանի Հանրապետության միջև ձևավորված է քաղաքական երկխոսության բարձր մակարդակ, ինչի մասին են վկայում նաև պարբերաբար կազմակերպվող երկկողմ բարձրաստիճան այցերը: Դիվանագիտական հարաբերությունների հաստատումից ի վեր երկու երկրների միջև կնքվել են մի քանի տասնյակ համաձայնագրեր, հուշագրեր և արձանագրություններ: Հայաստանի Հանրապետության և Հնդկաստանի Հանրապետության միջև գործում է առևտրատնտեսական համագործակցության հարցերով միջկառավարական հանձնաժողով, պարբերաբար անցկացվում են քաղաքական խորհրդակցություններ ԱԳՆ-ների միջև: Հայաստանը և Հնդկաստանը սերտորեն համագործակցում են միջազգային կազմակերպությունների շրջանակներում: Հնդկաստանի հետ համագործակցության զարգացումը ՀՀ կառավարության արտաքին քաղաքական առաջնայնությունների շարքում է:
    Խոշոր կատվազգիների հարցերով միջազգային դաշինքի հիմնադրման վերաբերյալ շրջանակային համաձայնագիր (այսուհետ՝ Համաձայնագիր) փաստաթղթի ստորագրման նպատակահարմարությունը պայմանավորված է Հայաստանի և Հնդկաստանի միջև հարաբերությունների հետագա ընդլայնման անհրաժեշտությամբ:
    Համաձայնագրի ստորագրումը կնպաստի նաև երկու երկրների միջև շրջակա միջավայրի ոլորտում համագործակցության զարգացմանն ու խորացմանը: 
    Դաշինքի հետ փոխգործակցությունը թույլ կտա լավագույն փորձի փոխանակման, համատեղ հետազոտությունների, մոնիթորինգի իրականացման, ինչպես նաև կատվազգիների պաշտպանությանն ուղղված միջոցառումների կատարելագործման համար:
      Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Խոշոր կատվազգիների հարցերով միջազգային դաշինքի հիմնադրման վերաբերյալ շրջանակային համաձայնագիր փաստաթղթի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:

	Ընդունվել է ի գիտություն։


	2. Արդարադատության նախարարություն
	18.10.2024թ.

	
	№ 41680

	   Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն Նախագծում առկա է Հայաստանի Հանրապետության օրենսդրությանը հակասող դրույթ։
   Մասնավորապես՝ Նախագծի 16-րդ հոդվածի 2-րդ մասով սահմանվում է, որ IBCA-ի օժանդակությամբ իրականացված ցանկացած հայտնագործության կամ ստեղծագործության նկատմամբ արտոնագրային իրավունքները, հեղինակային իրավունքը կամ ցանկացած այլ նմանատիպ իրավունքներ պատկանում են IBCA-ին, եթե այլ բան նախատեսված չէ որևէ կոնկրետ դեպքում:
    Վերոնշյալ դրույթը հակասում է Հայաստանի Հանրապետության Քաղաքացիական օրենսգրքի 1103-րդ հոդվածի 1-ին և 2-րդ մասերին, համաձայն որոնց՝ մտավոր գործունեության արդյունքի հեղինակի իրավունքը (հեղինակության իրավունքը) անձնական ոչ գույքային իրավունք է և կարող է պատկանել միայն այն անձին, ում ստեղծագործական աշխատանքով ստեղծվել է մտավոր գործունեության արդյունքը: Հեղինակության իրավունքն անօտարելի ու անփոխանցելի է և գործում է անժամկետ:
   Միաժամանակ Նախագով նախատեսվում է Հայաստանի Հանրապետության անդամակցություն միջազգային կազմակերպությանը: 
Ելնելով վերոգրյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 3-րդ և 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 3-րդ և 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է ի գիտություն։

 

	3. Ֆինանսների նախարարություն
	02.10.2024թ.

	
	№04/5-2/20664

	Համաձայնագրում առկա չեն Հայաստանի Հանրապետության համար ֆինանսական պարտավորություններ առաջացնող, այդ թվում՝ եկամուտների նվազեցման և ծախսերի ավելացման հանգեցնող դրույթներ:

	Ընդունվել է ի գիտություն։

	4. Էկոնոմիկայի նախարարություն
	19.09.2024թ.

	
	№ 01/18812

	«Խոշոր կատվազգիների հարցերով միջազգային դաշինքի վերաբերյալ շրջանակային համաձայնագրին» միանալու նպատակով ներկայացված նախագծի վերաբերյալ առարկություններ և առաջարկություններ չկան։

	Ընդունվել է ի գիտություն։


	5. Կրթության, գիտության, մշակույթի և սպորտի նախարարություն
	25.09.2024թ.

	
	№ 01/9.1.2/29436

	Նախագծի վերաբերյալ կրթության, գիտության, մշակույթի և սպորտի նախարարությունն իր իրավասության շրջանակում առաջարկություններ և դիտողություններ չունի։ 

	Ընդունվել է ի գիտություն


	6. Տարածքային կառավարման և ենթակառուցվածքների նախարարություն
	20.09.2024թ.

	
	№ ԳՍ//30356

	Նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն


	7․ՀՀ ԳԱԱ Կենդանաբանության և հիդրոէկոլոգիայի գիտական կենտրոն
	26․11․2024թ․

	
	№2459-370

	Բնության մեջ գոյություն ունեցող խոշոր կատվազգիներից Հայաստանում հանդիպում է ընձառյուծի (Panthera pardus tuliana) Կովկասյան կամ Պարսկական ենթատեսակը (P. p. saxicolor); Այն ընդգրկված է ԲՊՄՄ Կարմիր ցուցակում «Endangered EN C2a(i)», իսկ տեսակը՝ «Vulnerable A2cd» կարգավիճակով։
Հայաստանի հարավային և արևելյան շրջանները՝ հանդիսանում են ոչ միայն ընձառյուծի ապրելավայրեր, այլև կարևորագույն միգրացիոն ուղի են՝ դեպի հյուսիս՝ ապահովելով հյուսիսային պոպուլյացիաների գոյությունն ու կայուն վերարտադրությունը։ Գտնվելով սննդային շղթայի գագաթին և հանդիսանալով՝ որպես «հովանոցային» տեսակ, ընձառյուծի էկոլոգիայի գիտական ուսումնասիրություններն ու մշտադիտարկումը հնարավորություն են ստեղծում բացահայտել և գնահատել կենսաբազմազանության արդի վիճակն ու դրա վրա մարդածին ազդեցությունը տարբեր կենսամիջավայրերում՝ ու տարածքներում։

Ներակայումս Հայաստանում իրականացվում են ընձառյուծի ուսումնասիրմանն ու պահպանությանն ուղղված բազմաթիվ հետազոտություններ ու ծրագրեր ինչպես պետական այնպես էլ միջազգային կազմակերպությունների կողմից, և անդամակցությունը՝ խոշոր կատվազգիների հարցերով միջազգային դաշինքի վերաբերյալ շրջանակային համաձայնագրին կնպաստի այս տեսակի հետագա գլոբալ ուսումնասիրությանը ու պահպանությանը։

ՀՀ ԳԱԱ կենդանաբանության եւ հիդրոէկոլոգիայի գիտական կենտրոնն առաջարկում է նաև իր ներուժն ու փորձը հետագայում՝ ներգրավված լինելու դաշինքի աշխատանքների տարածաշրջանային համակարգմանը։

	Ընդունվել է ի գիտություն




